
7.1. INTRODUCCION

Hai unha arraigada tradicion que di que os solos de Galicia tefien materia orga-
nica abonda e que, polo mesmo, non precisan da sua adicion para manter dun xeito
sostido a sua productividade. Esto pode ser certo nos terreos a monte onde, dun
xeito xeral, os contidos en materia organica se poden considerar altos ou moi altos.
Nas terras de cultivo a situaciéon non é a mesma. O traballo seguido a que someten
os labregos ao solo, volteando e aireando a terra varias veces ao ano e o clima gale-
go templado-htimido, fan que a materia organica se oxide con facilidade desapare-
cendo pouco a pouco. Esto cofieciano ben os agricultores galegos que ano tras ano
dedicaban unha boa parte do seu traballo en apafar, preparar e botar o esterco que
a terra precisaba. Era unha practica que custaba moito tempo e mesmo espacio (pre-
cisabase en terreos a monte, para apaialo mato, duas ou tres veces a superficie dos
cultivos) polo que non se podia facer gratuitamente: unha experiencia de moitos
anos aconsellaba unhas adicions de materia organica da orde das 20 a 30 tn por hec-
tarea se non se queria ver como os rendementos minguaban pouco a pouco.

A explicacion que se lle deu a esta practica baseabase sobre todo nos elementos
fertilizantes clasicos que o esterco lle engadia ao solo (nitréxeno maiormente, mais
tamén fosforo e potasio en cantidades non despreciabeis, asi como os micronutrien-
tes). A doutrina clasica da fertilidade do solo, que consideraba case exclusivamente
as propiedades quimicas coma factor de productividade, soportou estas considera-
cions e mantivoas en determinados circulos mesmo deica os nosos dias. As conclu-
sions que se tiraban das mesmas eran tamén inmediatas: se non se lle engadia mate-
ria organica ao solo os adubos minerais poderian ser un substituto axeitado.

Hoxe as cousas xa non se miran s6 asi. Por unha banda, as experiencias de longa
duracion das clasicas estacions agrondémicas europeas € americanas amosaban
como solos sometidos exclusivamente 4 fertilizacion mineral presentaban ao cabo
do tempo rendementos decrecentes. Faldbase da "fatiga" do solo. Pero sobre todo
os estudioso sobre as propiedades fisicas e bioldxicas do solo amosaban como delas
podia depender unha boa parte da sua productividade. O seu efecto non era tan rapi-
do como o derivado das propiedades quimicas, ¢ polo mesmo tan evidente, mais
non por iso deixaba de ser fundamental. E para estas propiedades si que era abso-
lutamente necesaria a materia organica do solo en toda a sua complexidade, non
existindo substitutos minerais que a substitian nesas funcions.

7.2. AS OUTRAS FUNCIONS DA MATERIA ORGANICA

As plantas, a mais de alimento mineral, requiren do solo outros elementos e fun-
cions. Por unha banda, a auga que zuga a planta do solo e o osixeno que precisan as
raices para o seu metabolismo non se pode subministrar axeitadamente se non exis-
te o que se define como a "estructura" do solo, que ven sendo a organizacion das

particulas constitutivas nunha determinada arquitectura que permite a existencia, ao
mesmo tempo, dunha porosidade grosa (boa para a aireacion do solo) e unha poro-
sidade fina (boa para reter a auga). Para crear a estructura e absolutamente necesa-
ria a materia organica, sobre todo en solos como os galegos onde existe pouca arxi-
la (o outro factor estructurante). A erosion dos solos (ese grave problema global)
comeza sempre pola destruccidon da estructura. Un estudio da erosionabilidade dos
solos galegos amosa claramente como esta diminue exponencialmente ao aumentar
a materia organica (figura 7.1).

A bioloxia do solo atopa tamén na materia organica o substrato necesario para
que sexa biodiversa e abonda e con un solo bioloxicamente rico, funcions funda-
mentais como son as derivadas das microrrizacions ¢ do papel desintoxicante da
materia organica podense desenvolver sen atrancos. Os solos recollen todolos anos
cantidades importantes de residuos organicos frescos que deben degradar e trans-
formar en materia organica mais estable. Este papel de sumidoiro que xogan os
solos e que cada vez e mais importante nesta civilizacion do refugallo, so se pode
facer con eficacia se hai unha poboacién microbiana robusta e activa, que so se
pode manter co soporte da materia organica.

Figura 7.1. Relacién entre a erosionabilidade de solos galegos (expresada como cantidade de
solo perdida diante dunha choiva simulada nun tempo determinado) e a cantidade en car-
bono do solo.

De todo esto, e mais que se poderia engadir, chégase a pregunta fundamental
(que cantidade de materia organica seria necesaria no solo para que todas estas fun-
cions se puideran desenvolver axeitadamente? E ainda que non é doado dar unha
reposta exacta a esta cuestion (as grandes preguntas dificilmente pasan por respos-
tas sinxelas) os agronomos coinciden en situar entre o 4 ¢ 0 6% de materia organi-
ca ese valor. O cal sae do equilibrio resultante entre os beneficios que aporta a mate-

ria organica e os custes que supon o manter no solo ese nivel. O que quere dicir que
niveis mais altos de materia organica poden seguir exercendo accidons positivas
sobre a productividade ainda que o balanzo econdémico sexa xa minguante. Un
exemplo témolo na Figura 7.1 onde se pode apreciar como incrementos da materia
orgéanica dos solos galegos (expresada como porcentaxe de carbono) por riba do
10% ainda seguen a xerar accions positivas sobre a resistencia & erosion.

7.3. 0S CONTIDOS EN MATERIA ORGANICA DOS SOLOS
DE CULTIVO GALEGOS

Nos tltimos vinte anos non se tefien feitos estudios sobre os solos de Galicia que
poidan dar unha informacion xeral deste parametro. Hai, eso si, unha inmensa
morea de estudios sobre moitos solos en particular dos que se poderia tirar despois
de moito traballo de gabinete esta informacion. Ainda asi, atopariase que esta sae
moi sesgada ofrecendo por unha banda os solos "interesantes" dos que sobraria
informacion e, pola outra, inmensos ocos, de solos "irrelevantes cientificamente"
dos que nada se sabe. Por iso tense que recorrer 6s Estudios Agrobioloxicos das
provincias espafiolas que promoveu o C.S.1.C. polos anos sesenta e que en Galicia
levaron a bo termo o Instituto Agrobioldxico de Galicia de Santiago e a Mision Bio-
loxica de Pontevedra® 2. Os tres estudios publicados corresponden as provincias de
A Corufia, Pontevedra e Ourense. Os datos da de Lugo, inéditos, e conservados ata
hai ben pouco foron destruidos nunha desas febres de organizacidén que caen sobre
as institucions oficiais, o que € un sintoma mais do pouco aprecio que se lle ten nos
tempos que corren a estes traballos. Non s6 non se fan se non que nin sequera se
lles da o mérito que merecen.

Con estes datos elaborouse o Cadro 7.1 onde se recollen as superficies de solos
de Galicia con niveis de materia organica inferiores ao 4 e ao 6%. Os de Lugo cal-
culdronse a partir dunha estimacion feita tomando coma referencia os tipos princi-
pais de solos asi como os seus usos. Os resultados son expresivos abondo: 91.074
has tefien menos do 4% e 251.816 has (o 28% da S.A.U.) menos do 6%. En xeral
estes solos correspondense con zonas de cultivos intensivos coma o millo e a vide,
clima con uns estiaxes moi secos (véxase, por exemplo, o mapa de Ourense na figu-
ra 7.2) e sobre todo onde a fertilizacion organica tradicional con esterco desapare-
ceu e non foi substituida por outra que lle mantivese ao solo o nivel de materia orga-
nica como sucedeu por exemplo co emprego do xurro. Poédese, polo tanto, falar con
toda propiedade, dos déficits de materia organica do solo galego se se entende coma
niveis optimos os do intervalo 4-6%. En consecuencia estes déficits totalizarian os
3.631.000 tn. de materia organica se se toma coma referencia o nivel do 4%, e de
13.918.000 tn. se se toma o do 6%.

7.4. A RESTITUCION DA MATERIA ORGANICA DO SOLO

Se se intenta solucionar eses déficits da materia organica do solo, como seria o
desexable, haberia que ter en conta que a cantidade a engadir vai a ser bastante mais
importante que a dos déficits que se tefien contabilizado. Non abonda con lles enga-
dir esa cantidade 0s solos xa que a oxidacion que sofre a materia organica ano tras
ano e que a transforma en diéxido de carbono (un gas que se perde na atmosfera)

* B de xustiza reconocerlle o mérito e traballo ds que realizaron estes estudos: M. Muifioz, Taboadela, F. Guitian, R. Fabregas ¢ T.
Carballas no Instituto de Investigaciones Agrobioloxicas de de Santiago ¢ B. Sanchez ¢ X. Dios na Mision Bioloxica de Pontevedra

tamén vai ser necesario compensala. E coma se tivéramos que encher un vaso de
auga cheo de buratos (figura 7.3). Non abonda con botarlle a cantidade de auga que
fai falla para enchelo vaso (o déficit en materia organica do solo), ¢ ademais necesa-
rio que esta se engada a un ritmo que compense e supere a velocidade da que se perde
polos buratos (que representan as perdas debidas a4 oxidacion da materia organica).

Cadro 7.1
Niveis de materia organica nos solos de Galicia

Porcentaxe de terra de cultivo segundo o seu contido en materia organica (%)

Materia organica (%) 0-2 2-4 4-6 N° de mostras
PONTEVEDRA 0 49 25,2 621
OURENSE 4,1 21,8 29,3 1236
A CORUNA 3,3 14,1 32,5 472

Fonte: Estudio Agrobioldgico de la Provincia de La Corufa (1967)
Estudio Agrobiologico de la Provincia de Pontevedra (1987)
La fertilidad de los suelos de cultivo de la Provincia de Orense (1995)

Superficie de terras de cultivo de Galicia (ha) segundo o seu contido en materia organica (%)

<2% <4% <6%
A CORUNA 6372 33600 96359
LUGO* 4569 27412 73089
OURENSE 4036 25501 54350
PONTEVEDRA 0 4561 28018
GALICIA 14977 91074 251816

* Estimado a partires dunha distribucion de solos segundo contido en materia organica de 3% (0-
2M.0.), 15% (2-4 M.O.) e 30% (4-6 M.O.)

Déficit en materia organica dos solos de cultivo galegos para acadar os niveis de 4% e 6%

Nivel de materia organica Déficit (tn de M.O.)
4% 3 631 000
6% 13 918 000

1 ha = 3000 tn de solo de cultivo

Os datos dos que se poden deducir as velocidades de oxidacion da materia orga-
nica do solo galego non abondan, sobre todo porque os mais seguros virian de expe-
riencias de campo a moi longo prazo, e non seria agora 0 momento mais oportuno
para magoarse do pouco interese que lle tefien 6s investigadores estes traballos, dos
que haberia que agardar moitos anos para poder tirar deles unha publicacion. Ainda
asi, hai que agradecerlle de novo a Mision Bioloxica de Galicia en Pontevedra unha
experiencia onde se estivo controlando 21 anos a evolucién dos niveis de materia
orgénica de catro parcelas con millo: a) con esterco nunha dose de 30 tn/ano, b) con
esterco e adubo mineral, ¢) sen esterco e con fertilizacion mineral e d) sen ningun-
ha adicion’. A evolucion da materia orgénica co tempo (figura 7.4) mostra diferen-
cias ben significativas: as que recibiron esterco coa dose tradicional da zona manti-
veron perfectamente estable o nivel de partida, e as outras diminuiron
progresivamente este nivel, sobre todo na que non recibiu ningtn tratamento.

Esta situacion podese extrapolar, con toda seguridade, a outras zonas de Galicia
onde as adicions de materia organica tradicionais non foron substituidas por outro
adubo organico. Como exemplo podense poiier os resultados recentes dun estudio
feito nas terras de cultivo do Concello de Caldas de Reis* onde os niveis medios de

materia orgéanica actuais (3,45%) se comparan cos dun estudio do ano 1964 (4,56
%) e os doutro de 1958 (6,24 %). Obsérvase que a diminucion é ainda porcentual-
mente mais importante que a determinada no estudio da Misién Bioloxica. Non
seria aventurado supofier, polo tanto, que os déficits contabilizados no Cadro 7.1
que foron obtidos a partir de mostras recollidas no campo hai mais de vintecinco
anos representen unha situacion sensibelmente mellor a que con toda probabilidade
teran hoxe en dia, xa que a oxidacion da materia organica seguiria progresando ao
longo dese tempo e diminuindo ainda mais o seu nivel no solo.

Figura 7.2. Area que ocupan os solos de cultivo da provincia de Ourense segundo o seu con-
tido en materia organica.

Figura 7.3. Simil para entender o papel da oxidacién da materia orginica no calculo das
necesidades que ten un solo para poder conseguir un determinado nivel ou porcentaxe dela:
a) sen oxidacion, b) con oxidacion.

Figura 7.4. Experiencia da Mision Bioloxica de Galicia na que se mostra a evoluciéon da
materia organica en solos que recibiron diferentes tipos de adubos’.

Unha estimacion das cantidades de materia organica que lle haberia que engadir
ao solo para compensalo déficit inicial a mais da que se oxida co tempo realizouse
a partir dos datos da experiencia da Mision Bioloxica. Co seu axuste a unha cinéti-
ca de primeira orde calculouse a constante de oxidacion correspondente e partir dela
puidose estimar a evolucion da materia organica de tres solos con diferentes conti-
dos de materia organica (1, 3 e 5%). Determinouse a cantidade de adubo organico
que lle haberia que engadir a cada solo para que ao remate de 50 anos se consegui-
ra un nivel do 6%, obténdose as cantidades de 40, 30 e 20 tn/ha e ano (figura 7.6).
Evidentemente ¢ unha hipdtese moi conservadora pois probabelmente o horizonte
de tempo dos 50 anos e longo de mais. Outros horizontes, como poderia ser o dos
25 anos, darian lugar a cantidades anuais de adubo organico moito mais importan-
tes. A partir de calculos coma este ¢ de onde se poderian deducir as necesidades

Figura 7.5. Aplicacion de compost nas terras do Morrazo.

reais en materia organica dos solos de cultivo galegos, que serian, loxicamente, bas-
tante mais importante que as que recolle o Cadro 7.1.

Semella evidente que os solos galegos, pese o que se ten dito deles, tefien necesida-
des en materia organica cando se destinan a cultivo intensivo e non se lles engade o
adubo orgénico que precisan. E esta situacion esta bastante mais xeneralizada do que
se pensaba nun principio. ;/Que se pode facer enton diante dela? En primeiro lugar se
se pode dispor de gando no contorno das explotacions, botar man del pois € o mellor
adubo que se lle pode botar as terras (ainda que coidando sempre os problemas ambien-
tais os que poden dar orixe). Se non ¢ ese o caso, o compost poderia ser un bo substi-
tuto sempre que se elabore co rigor que se precisa . A rendibilidade economica desta
practica discutese moito, ainda que haberia que concretar en que contexto socioecono-
mico se fai a avaliacion econdmica. Se ¢ a da economia clédsica onde o valor do pro-
ducto definese fundamentalmente polo seu prezo nun mercado e moi probable que o
seu resultado sexa negativo. Se se fai noutro contexto, de horizontes econémicos mais
abertos, como resultan das novas formulacions da chamada "economia ambiental" ou
"ecoldxica™ o valor do producto xa non ven s6 decidido polos prezos dun mercado se
non que outras funcions, como pode ser por exemplo a de sumidoiro entrarian a for-
mar parte da sta valoracion. E neste outro caso o resultado poderia ser ben diferente.

Figura 7.6. Simulacion da evolucién do contido en materia organica do solo para chegar ao valor
do 6% ao cabo de 50 anos, segundo diferentes adicions de adubo organico de 20, 30 e 40 tn/ha.ano.

